U.D. 8: A GUERRA FRIA. A DESCOLONIZACION.
CAPITALISMO E COMUNISMO

Cartel propagandistico de 1941 que amosa a unién
das tropas britanicas e soviéticas contra o nazismo

A alianza formada por EUA, o Reino Unido e a
URSS derrotou aos fascismos europeos e ao
expansionismo xaponés na Segunda Guerra Mundial,
pero comezou a quebrar antes de que o conflito
rematase. Xurdira asi a Guerra fria, un longo periodo
de rivalidade que enfrontou a dous sistemas, o
capitalismo e o comunismo, encabezados
respectivamente polos Estados Unidos e pola Unién
Soviética. Paralelamente, outra das consecuencias do
final da Segunda Guerra Mundial sera a
descolonizacion, a raiz da cal aparecera o denominado
Terceiro Mundo como un dos escenarios clave da
Guerra fria.

A Guerra fria caracterizase por ser moi
intensa na politica, economia e propaganda. Porén,
non habera un enfrontamento militar directo entre

as duas superpotencias. A carreira de armamento nuclear protagonizada polos EUA e a URSS
implicaba que unha guerra directa seria devastadora para toda a humanidade. Ainda asi, as duas

superpotencias usaran multiples guerras e conflitos en terceiros paises para marcar a stia area de
influenza. A consecuencia sera un ambiente de tensién mundial constante, con episodios nos que

se chegou ao mesmo borde dun conflito nuclear.

A Guerra Fria rematara a partir de 1989 coa caida do Muro de Berlin e de 1991 co colapso
da URSS tras unha longa e complexa crise interna. A bipolaridade que caracterizara as relacions
internacionais desde 1945 remata e comeza a hexemonia dos Estados Unidos como potencia

mundial.

Alguns historiadores falan de "século curto" para definir o século
XX. Investiga cal é a relacidon deste concepto coa Guerra Fria. Non

esquezas anotar as fontes de informacién consultadas.



2. A Guerra Fria

TWO

A Guerra Fria determina boa
parte da segunda metade do século
XX. Aliados durante a guerra, os
Estados Unidos e a Union Soviética
protagonizaran un conflito entre dous
sistemas antagonicos: capitalismo e
comunismo. Asi, ainda que o punto de
partida da Guerra Fria sexa o final da
Segunda Guerra Mundial, as stas orixes
remoéntanse a 1917, cando triunfa en

Rusia un programa revolucionario
enfrontado ao liberalismo politico e econémico que se configurara en Europa e os Estados Unidos
desde as revolucions do século XVIII.

& + Explica o sentido da frase "en 1917 triunfa en Rusia un programa
muﬂﬂ“b' revolucionario enfrontado ao liberalismo politico e econémico".

2.1. As fases da Guerra Fria

A Guerra Fria estendeuse durante mais de corenta anos, cunha intensidade variable pero
mantendo sempre a bipolaridade como trazo xeral da politica internacional: as ddas superpotencias
dominardn as suas areas de influenza e enfrontaranse en distintos eidos, desde a politica ata a
cultura ou a investigacion cientifica (sendo a carreira espacial un dos elementos mais significativos
deste apartado). O armamento nuclear do que dispufian tanto os Estados Unidos como a Unidn
Soviética supuxo que un conflito militar directo implicaria a destrucion mutua, co que se
aproveitaron conflitos en terceiros paises para medir forzas e reafirmar as respectivas posiciéns. A
tension viuse acentuada nalgins momentos dese periodo nos que o risco de confrontacién nuclear
estivo a piques de concretarse.

Para estudar este periodo da historia do século XX, podemos dividilo en varias fases:
1. PERIODO DE CONTENCION

Durante os primeiros anos da Guerra Fria, entre 1945 e 1955, tivo lugar o periodo
denominado de contencién. A URSS marcaba a sda drea de influenza nas chamadas "democracias
populares” do leste de Europa e os EUA reforzaban aos paises liberais da Europa occidental
mediante programas economicos como o Plan Marshall.

Desde o punto de vista militar, os
Estados Unidos impulsaron a OTAN
(1949) para integrar nela aos seus aliados.
En resposta, a Union Soviética organizou
unha alianza similar para integrar aos seus
paises aliados do leste de Europa: o Pacto
de Varsovia (1955). Na imaxe pode verse
a divisién de Europa entre as duas alianzas
militares; o mapa, de 1973, recolle o
nimero de tropas cos que contaba cada
alianza nos respectivos paises. O
armamento das superpotencias é obxecto
neste época dun desenvolvemento
constante: A URSS logra en 1949 a sua
primeira bomba atémica e tanto ela como
os EUA desefiaran armas nucleares cada
vez mais potentes que suporan un risco de
holocausto nuclear. Por primeira vez na

historia, o ser humano acada unha tecnoloxia militar tan devastadora que poderia supofier o final da

especie humana sobre o planeta.

A nivel internacional, o triunfo da revelucion comunista de Mao Zedong en China (1949)
e a guerra de Corea (1950-1953), determinan este periodo inicial da Guerra Fria.

2. PERIODO DE COEXISTENCIA PACIFICA

O segundo periodo da Guerra
Fria iniciase coa morte de Stalin e o
ascenso ao poder na URSS de
Kruschev. Entre 1955 e 1962 ten
lugar a denominada "coexistencia
pacifica”. Este concepto foi
artellado na URSS para sinalar un
periodo no que se pretende
abandonar a confrontacién militar co
capitalismo e se busca superalo con
politicas sociais e econ6micas que
amosen a  superioridade do
comunismo. Porén, na practica a
conflitividade non desapareceu: a

construcion do muro de Berlin en 1961 (ver a imaxe superior) e, sobre todo, a crise dos misiles
cubanos (1962) foron momentos de gran tension entre as dias superpotencias.



A nivel interno, o bloque comunista experimentara tanto a crise de Hungria (1956) como o
distanciamento progresivo entre a URSS e a China de Mao. No bloque capitalista, os Estados
Unidos buscaran limitar a expansion do comunismo en Ameérica (apoio a golpes de Estado en paises
como Paraguai ou Guatemala) e en Asia, iniciando a stia participacion activa na guerra de
Vietnam. O triunfo da revolucion cubana de Fidel Castro (1959) supuxo o establecemento dun
réxime afin & URSS nun pais xeograficamente proximo aos EUA e impulsou o intervencionismo
estadounidense.

3. PERIODO DE DISENSION

A terceira fase da Guerra Fria é cofiecida como o periodo de disension (1962-1975). Trala
enorme tension que situou o mundo ao bordo do conflito entre as superpotencias na crise dos
misiles cubanos (1962), os EUA e a URSS inician un periodo de desescalada nas stias relacions
internacionais para atenuar a conflitividade. Establécense canles de comunicacion directa, como o
teléfono vermello, entre Moscova e Washington e tefien lugar acordos para limitar e reducir o
arsenal nuclear (Tratado de non
proliferacion de armas atémicas de
1968 e acordo SALT de 1972).
Porén a conflitividade non
desaparecera, tal e como amosa a
guerra de Vietnam, que supén unha
dura derrota para os EUA.
Internamente, o descontento social
queda patente nos dous bloques
coas protestas estudantis de maio
de 1968 en Paris ou coa
Primavera de Praga (na imaxe).

A derrota dos EUA en Vietnam e a crise do petroleo de 1973, que afectara con maior
intensidade aos paises do bloque capitalista, animaran 4 URSS a iniciar unha politica de maior
intervencionismo en Africa e tamén en Asia. Xorden revoluciéns anticapitalistas en Nicaragua,
Etiopia ou Mozambique que semellan reforzar a URSS e cuestionar a o papel internacional dos
EUA, que esta s sufrir tanto os efectos da crise econémica como politica (derrota de Vietnam e caso
Watergate). En 1979 a URSS inicia a invasion de Afganistan, feito que supora un duro desgaste
econdmico, politico e social para Moscova e que reactivara a politica internacional dos EUA, que
apoiara as guerrillas afgas.



4. ANOVA GUERRA FRIA

O derradeiro periodo da Guerra Fria, a Nova Guerra Fria (1975-1989) sup6n unha
intensificacion do conflito. A presidencia de Ronald Reagan (1981-1989) nos EUA e de Mikhail
Gorbachov na URSS (1985-1991) constitien o cumio da Guerra Fria. A grave crise interna da
URSS non é solucionada pola politica aperturista de Gorbachov, denominada Perestroika
(reestruturacion). Reagan intensifica a carreira armamentistica e a intervencion estadounidense en
apoio dos movementos anticomunistas en todos os continentes. O bloque comunista colapsa a partir
de 1989, coa caida do Muro de Berlin e o derrocamento dos Estados comunistas do leste de
Europa. En 1991 un golpe de Estado frustrado acelera o final da URSS. A Guerra Fria remata co
colapso soviético e a hexemonia dos Estados Unidos.

@ « Elabora un esquema coas fases da Guerra Fria.

* Elabora un informe sintético sobre as consecuencias da guerra
“.N|,‘-_5'E".‘15"5L de Vietnam. Non esquezas anotar as fontes de informacion
consultadas.

3. Descolonizacion e Terceiro Mundo

Unha das principais consecuencias da Segunda
Guerra Mundial foi o proceso de descolonizacion. As
antigas posesions dos imperios coloniais europeos
accederon 4 independencia politica nun contexto

internacional marcado pola Guerra Fria. Decenas de novos
Estados africanos e asiaticos naceron neste periodo. Xunto
aos estados latinoamericanos que se emanciparan do
dominio europeo no século XIX, este conxunto de naciéns
veu constituir o que se denominou o Terceiro Mundo, 0s
paises subdesenvolvidos.

Estes novos paises, onde vivia a maior parte da
poboacion mundial, enfrontaronse co reto de construir
gobernos estables e eficientes, sair do subdesenvolvemento econémico & vez que vivian un




crecemento demografico galopante e, nalgtins casos, definir unha identidade nacional que non
tiveran nunca.

A descolonizacion levouse a cabo de xeito moi desigual. Houbo paises onde as metropoles
se deron conta da imposibilidade de manter imperios coloniais na segunda metade do século XX e
accederon 4 independencia de forma pacifica, como Marrocos ou Tunisia, emancipaciéns logradas
de xeito violento como en Indonesia ou Vietnam e paises que naceron no medio de graves
enfrontamentos entre comunidades relixiosas, como foi o caso de musulmans e hindds en India e
Pakistan.

Por ultimo, en moitos casos a dominacion colonial foi substituida polo chamado
neocolonialismo, proceso polo que as antigas colonias mantifian a sda tedrica independencia
politica, pero seguian vencelladas 4 metrépole economicamente en situacién de dependencia e
desigualdade.

3.1. A descolonizacién en Asia e Africa

Territorios coloniales y fecha de su independencia.

ASIA

O proceso de descolonizacion dos paises de Oriente Medio é o primeiro en producirse. O
movemento comezou en paises como Libano e Siria (1945) ou Xordania (1946). Nese
momento xorde tamén Israel (1948), como consecuencia dos acordos internacionais para
dar una patria aos xudeus superviventes do Holocausto. A non aceptacion do Estado de
Israel por parte dos paises fronteirizos supuxo o comezo dunha serie de guerras na zona
(guerra dos Seis Dias, guerra do Iom Kippur, etc.) e dun conflito de dificil solucién que
ainda perdura.

Cara ao leste asistimos a independencia da India en 1947, con Mahatma Gandhi como lider
e simbolo do movemento defensor da non violencia. Polo tamafio e poboacion do pais e pola
sia importancia dentro do imperio britanico, é un dos procesos de descolonizacién mais
representativos. Ademais, debido &s dificultades de convivencia entre a poboacién hindd,
maioritaria, e a numerosa minoria musulma, o proceso de independencia indio xerou tres
paises: India, Paquistan e Bangladesh.

En 1949 ten lugar a independencia das antigas Indias Orientais Holandesas, dando lugar a
Indonesia.

No caso da peninsula de Indochina, colonia francesa ocupada por Xapén durante a Segunda
Guerra Mundial, o proceso foi mais longo. Ao finalizar a guerra, Xapon retirouse e Ho Chi
Minh, lider de ideoloxia comunista, proclamou a independencia de Vietnam en 1945. Esta
non foi recofiecida por Francia e iniciouse unha guerra que duraria de 1946 a 1954, na que
China apoiaria aos vietnamitas, mentres
Estados Unidos prestaria axuda a
Francia intentando frear o avance
comunista en Asia. Finalmente Francia,
derrotada, recoileceu en 1954 a
independencia de Laos e Camboxa.
Vietnam quedaria dividido en dous
estados: Vietnam do Norte e Vietnam
do Sur, dando lugar a unha longa guerra
ao longo das duas décadas seguintes e
na que participaria Estados Unidos. Na
imaxe da dereita aparece un bombardeo
das forzas aéreas estadounidenses con
fésforo branco.

Mais adiante, nun incesante goteo, produciriase a independencia doutros paises pequenos
como Kuwait (1961), Singapur (1963) ou Maldivas (1965).



AFRICA

En Africa, podemos dividir o periodo da descolonizacion en tres etapas, relacionadas coa
situacién xeografica:

1. En primeiro lugar produciuse a independencia dos paises do norte do continente.

Libia e Etiopia, que foran colonias italianas, pasaron nun principio a estar baixo
administracion britanica e francesa, e acadaron a sta independencia en 1951 e 1952,
respectivamente.

Nesa mesma década, Francia concedeu a independencia de maneira pacifica a
Marrocos e Tunisia en 1956. Alxeria non a acadaria ata 1962, despois dunha guerra
que provocou tamén unha gran B ‘
inestabilidade na opinion publica
francesa, dividida entre 0S
partidarios de conceder a
independencia e os que pretendian
manter a colonia. Finalmente, en
1962, Francia recofiece a
independencia alxeriana. Na imaxe,
a delegacion da Fronte de
Liberacion Nacional alxeriana en

Evian.

2. A finais dos anos 50 produciuse a independencia das grandes colonias da Africa
subsahariana, xurdindo novos paises:

Nixeria (1960) e Kenia (1963) independizaronse do imperio britanico.

Camerun ou a Repiiblica Centroafricana, ambos en 1960 e ambos colonias
francesas.

O Congo, que fora colonia belga, independizouse en 1960. Dous anos despois
fariano outras duas colonias belgas, Ruanda e Burundi.

3. A dltima etapa afectaria aos paises do sur do continente.

Nela desapareceron, en primeiro lugar, as colonias portuguesas de Angola e
Mozambique en 1975, que non accederian 4 sia independencia ata que chegou a
democracia a Portugal, feito que aconteceu en 1974.

O ultimo gran pais en culminar a sia descolonizacion foi Namibia en 1990.



* Mencién aparte merece o caso de Sudafrica, que acadou a sta independencia en
1960, pero que estivo gobernada por unha minoria branca baixo un réxime
segregacionista denominado apartheid ata 1993 (ver a imaxe da esquerda). En 1994
convocaronse as primeiras

eleccions libres e Nelson
Mandela, lider da oposicion
a ese sistema racista,
acadaria a presidencia do
pais.

* Escolle un pais descolonizado e elabora un informe no que
recollas: ano de independencia, antiga metrépole, breve
descricion do proceso de independencia e relacién actual coa
antiga metrdpole. Non esquezas anotar as fontes de informacién
consultadas.

3.2. Terceiro Mundo e Non Alinados

A mediados dos anos 50, cos EUA e a URSS
como superpotencias mundiais inmersas de cheo nunha
guerra fria para a que ambos paises precisaban aliados,
xorde un movemento de paises que intentou plantarlles
cara defendendo o seu dereito a manter a independencia
ideoléxica e a non ser pedons na partida de xadrez
disputada polos dous bloques. Asi, en 1955, tivo lugar a
Conferencia de Bandung (Indonesia), na que

’ participaron 29 xefes de Estado das antigas colonias
mw africanas e asiaticas. Desa conferencia xurdiu o
Movemento dos Paises Non Alifiados, que procede do
desexo dos novos Estados de non integrarse nin no bloque
comunista nin no capitalista. Os principais lideres da Conferencia de Bandung foron Jawaharlal
Nehru (India), Gamal Abdel Nasser (Exipto) e Sukarno (Indonesia).




A partir dese momento estendeuse o concepto "Terceiro Mundo", como forma alternativa
de entender a xestién politica e econoémica allea aos outros dous mundos enfrontados, o capitalismo
e o comunismo. O termo fora empregado por primeira vez polo economista francés Alfred Sauvy
quen, nun artigo publicado en 1952, realizou unha comparacién co concepto "Terceiro Estado"
(empregado durante a Revolucion Francesa), para referirse aos paises que representaban esa forma
alternativa de xestion e que querian "ser algo".

O Movemento dos Non Alifiados tomou forma definitiva uns anos mais tarde, na
Conferencia de Belgrado de 1961. Nela reunironse practicamente os mesmo paises que en
Indonesia, pero cunha intencion clara de dar un paso mais na colaboracion entre os paises que
acadaran recentemente a independencia.

Aos tres lideres mencionados anteriormente (Nehru, Nasser e Sukarno) sumouse agora a
figura polémica do mariscal Tito, de Tugoslavia, principal voz discordante coa uniformidade do
bloque comunista. Foi o anfitrion da Conferencia e un dos seus principais impulsores. A sta
presenza, asi como a de Cuba,
primeiro pais non afroasidtico en
participar, foi controvertida polos seus
vencellos coa Union Soviética. Na
imaxe podes ver, de esquerda a dereita,
a alguns dos principais lideres do
Movemento dos Non Aliflados: Nehru,
Nkrumah (de Ghana), Nasser,
Sukarno e Tito.

Os principais acordos tomados nas Conferencias de Bandung e de Belgrado xiran en torno
aos seguintes elementos:

* A eliminacion do imperialismo e o neocolonialismo.
* A cooperacion pacifica entre os pobos.
* O rexeitamento aos bloques militares existentes, avogando por un desarme xeral.

* O dereito de autodeterminacion dos pobos colonizados.

« Busca informaciéon sobre que sucedeu co Movemento dos
\wgﬂer,\ Non Alifiados tralo final da Guerra Fria. Non esquezas anotar
as fontes de informacién consultadas.

4. Capitalismo e comunismo

Os dous bloques enfrontados durante a Guerra Fria defendian maneiras moi diferentes de
entender como debe organizarse a sociedade. Adoitamos falar de bloque capitalista fronte ao bloque
socialista ou comunista, e estes termos dannos unha idea de que o factor econémico sera
fundamental para entender este enfrontamento.

O BLOQUE CAPITALISTA

v -

0] bloque capitalista, tameén
denominado Occidente, tifia 4 sua fronte os Estados
Unidos e caracterizabase por ter un sistema
economico liberal e un sistema politico baseado na
democracia parlamentaria. Neste bloque atopamos 0s
paises da Europa Occidental, que mantiveron un
grande crecemento econdmico malia perder os seus
imperios coloniais trala guerra. Tamén se engloban no
bloque capitalista paises como Canada, Australia ou
Nova Zelanda. Un caso particular é o de Xapon, que
protagonizou un enorme auxe econémico na segunda
metade de século que o levou a ser a segunda
economia mundial da man de sectores como a automociéon (na imaxe, o saléon do automobil de
Tokio).

TOKYO MOTOR SHOW £

1954 e

Na segunda metade do século XX en boa parte dos paises do bloque capitalista tera lugar un
intervencionismo econémico do Estado para garantir unha serie de prestacions sociais consideradas
bésicas: educacion, sanidade, pensiéns..., configurandose asi o chamado Estado de benestar, que
supon unha continuacién das politicas keynesianas que se afastaban dos principios basicos do
capitalismo. Paralelamente, desenvoOlvese unha sociedade de consumo baseada na promocion
dunha clase media cunha posicion social e econémica estable que a afaste da ideoloxia comunista
revolucionaria.

O BLOQUE COMUNISTA

O bloque comunista, liderado pola
URSS, estendeuse pola Europa central e
oriental. Ali establecéronse sistemas politicos
de partido tnico, as denominadas "democracias
populares” en Estados satélite da Unién
Soviética. A expansion do comunismo
trasladarase a Asia, coa revolucion chinesa de
1949 (na imaxe, proclamacion da Republica
Popular Chinesa por Mao Zedong), Corea do

11



Norte ou Vietnam. En América, a revolucion cubana de 1959 supora a instalacion dun sistema
afin & URSS moi preto, xeograficamente, dos EUA.

O modelo comunista basedbase nunha intervencion absoluta da economia por parte do
Estado. O Estado encargabase de todas as actividades econdmicas e de todas as prestacions sociais a
cidadania, pero nun contexto de limitaciéon das liberdades e persecucion da disidencia. A falta de
liberdades politicas e a crise econémica remataran por causar o colapso do modelo comunista a
partir de 1989.

No caso de China, tralo final da Guerra Fria mantén unha estrutura politica de partido tinico
conxugada cunha politica econdmica plenamente insertada no capitalismo que implica un crecente e
continuo peso na economia mundial, vixente hoxe en dia.

& * Elabora unha lina de tempo na que recollas os presidentes dos
\“\4'.'-_51\0# Estados Unidos e da Unidon Soviética entre 1945 e 1991 anotando
a duracion dos seus mandatos e algun dato relevante relacionado

coa Guerra Fria. Non esquezas anotar as fontes consultadas.

4.1. Conflitos nos dous bloques

Neste apartado imos analizar algtns conflitos de tipo social ou politico de gran repercusion
durante o periodo da Guerra Fria.

« A SITUACION DA MULLER

Continuando un longo
proceso de conquistas sociais,
econdmicas e politicas, a segunda
metade do século XX é o
momento no que se produce a
incorporacion  definitiva da
muller a0 mundo do traballo
asalariado e da educacion. Este
proceso sucede, con importantes
matices rexionais, tanto no bloque
capitalista como no bloque
comunista, se ben a situacién da
muller no bloque comunista
experimentara un importante pulo pola lexislacion revolucionaria que lle recofiecia dereitos civis
(educacion, divorcio) e reprodutivos (aborto).

Porén, a discriminacion da muller non desaparece no século XX, e seguirda manifestandose
en moitos aspectos como a desigualdade salarial, o acceso a cargos de organizacion e xestion
empresarial ou a asunciéon da meirande parte do traballo doméstico e os coidados familiares, que

agora debe compaxinar co seu traballo asalariado.

Na imaxe da péaxina anterior vemos a unha manifestacién pola liberacion da muller en

Washington (1970).

« PERSECUCIONS POLITICAS

Tanto nun bloque coma no outro, asistimos a represion das
disidencias politicas. Por exemplo, nos Estados Unidos ten lugar
durante os anos 50 a denominada "caza de bruxas". Asi foi
denominada a persecucién sufrida por moitas figuras da arte e da
cultura (especialmente o cinema), acusadas de comunismo. Entre elas,
podemos destacar a Charles Chaplin ou aoguionista D. Trumbo.

Na URSS son tamén perseguidos disidentes de todos os
ambitos, como o escritor Solzhenitsyn ou o cientifico Sakharov (na

imaxe).

« REPRESION DAS PROTESTAS E REVOLTAS INTERNAS

No bloque capitalista as manifestaciéons contra a guerra de Vietnam ou contra a segregacion

racial nos EUA seran reprimidas pola forza.

No bloque comunista recorrerase 4 intervencion militar cando un pais pretenda afastarse da
influenza da URSS, como exemplifican os casos de Hungria en 1956 ou Checoslovaquia en 1962.

« APOIO A REXIMES DITATORIAIS

O bloque comunista, ao promover
sistemas de partido Unico, implica a
configuracién de ditaduras.

O bloque capitalista, malia ter como
sistema politico a democracia parlamentaria,
apoiara golpes de Estado noutros paises e o
establecemento  de  ditaduras afins e
enfrontadas ao bloque comunista: Irdn (1953),
Guatemala (1954), Brasil (1964), Chile (1973,
na imaxe), Arxentina (1976), etc...

Neste sentido, serd o anticomunismo do réxime franquista o que propiciarda que Espafia
supere o seu illamento internacional no contexto da Guerra Fria.

* ACRISE DE 1973

No marco da conflitividade en Oriente
Proximo ten lugar en 1973 unha grave crise
economica motivada polo aumento do prezo
do petréleo, materia prima e fonte enerxética
fundamental, = promovida pola  OPEP
(Organizacion de Paises Exportadores de
Petroleo). Esta crise afecta sobre todo aos
paises do bloque capitalista cunhas economias
baseadas na importacion de petroleo,
relativamente barato ata 1973 pero cuxo prezo
se cuadriplicou en poucos meses. Xapon e a
Europa occidental foron dos mais afectados. Estados Unidos encaixou algo mellor a crise polas stias
reservas petroliferas, se ben tivo problemas de abastecemento e de inflacion (na imaxe,
desabastecemento en gasolineiras de EUA durante a crise de 1973).

No bloque comunista, a URSS aproveita a sia condicion de pais produtor de petréleo para
obter beneficios e, animado polo impacto da crise en Occidente, iniciara unha politica expansionista
en Afganistan que rematara por ser unha das causas do seu colapso.

Outra das consecuencias da crise de 1973 é o establecemento en Oriente Proximo de paises
enriquecidos polo aumento de prezo do petréleo: Arabia Saudi, Emiratos Arabes, Catar...

& * Que tipo de conflitividade das descritas neste apartado consideras que é
| ma“b. mais relevante? Argumenta a tta resposta.

4.2. A formacion da UE

Alifiada dentro do bloque capitalista, o proceso de
Y * ) ¢ formacién da Unién FEuropea constitie un proceso
fundamental dentro da politica, sociedade, economia e
cultura do continente na segunda metade do século XX.

Trala Segunda Guerra Mundial, nos paises de Europa
central con sistemas liberais no econémico e no politico,

estendeuse a conviccién de iniciar un proceso de unidade que evitase os conflitos de épocas
anteriores e posibilitase unha integracion econémica. Este proxecto contou co apoio dos EUA desde

0 comezo.

A Comunidade Econémica
Europea (CEE), xerme da actual
Union Europea, naceu en 1957 co
Tratado de Roma (imaxe da
dereita). Os primeiros paises que a
integraron foron Francia, Italia, a
Reptiblica Federal Alema, Bélxica,
Paises Baixos e Luxemburgo.
Posteriormente, iniciouse un
proceso de integracion de novos
membros con dudas caracteristicas
esenciais:

* A paulatina cesion de competencias dos estados nacionais a favor das institucions

europeas, especialmente no terreo econémico.

* A continua expansion ata 2016. Sera na ultima década do século XX e na primeira do XXI
cando se integren mais paises, adoptando o nome de Union Europea no Tratado de
Maastricht en 1992. Da Europa dos Seis en 1957 pasouse a Europa dos 28 en 2013, coa
entrada de Croacia. O ingreso de Espafia na UE fixose efectivo en xaneiro de 1986.

Porén, o proceso de integraciéon europeo non foi un ascenso lineal, senén que pasou por
fases contraditorias nas que se alternaron periodos de avance no proceso de unidade con outros de
estancamento e "euroescepticismo". Unha das maiores dificultades afrontadas pola Uni6n Europea
foi precisamente a decisién do Reino Unido de abandonala tralo referendo de 2016, abandono que

se consumou no ano 2020 e que deixou a
Unioén Europea cos 27 membros que a
forman actualmente. Outra das dificultades
foi o feito de que a integracién politica e
social dos paises membros non marchou ao
mesmo ritmo que a econdmica, sendo este
un dos principais retos de cara ao futuro.

Na imaxe da esquerda, a sé do
Parlamento Europeo na cidade de
Estrasburgo (Francia).

* A seguinte declaracién do ministro francés R. Schuman en 1950
“E“'l;h estd considerada como un dos pasos previos fundamentais da
M‘GU construcion da Uniéon Europea. O 9 de maio celébrase o dia de
Europa en conmemoracién deste discurso. Tras ler o documento,

responde as cuestidns.

«A paz mundial non pode salvagardarse sen uns esforzos creadores equiparables aos
perigos que a ameazan.

A contribucién que unha Europa organizada e viva pode aportar & civilizacién é
indispensable para o mantemento dunhas relacidéns pacificas. Francia, defensora desde hai
madis de vinte anos dunha Europa unida, tivo sempre como obxectivo esencial servir & paz.
Europa non se construiu e houbo guerra.

Europa non se fard dunha vez nin nunha obra de conxunto: farase grazas a
realizaciéns concretas, que creen en primeiro lugar unha solidariedade de feito. A
agrupacién das naciéns europeas esixe que a oposicidén secular entre Francia e Alemaia
quede superada, polo que a accién emprendida debe afectar en primeiro lugar a Francia e
Alemafa.

Con este fin, o Goberno francés propén actuar de inmediato sobre un punto
limitado, pero decisivo:

“0 Goberno francés propén que o conxunto da producién franco-alemd de carbén
sexa sometida a unha Alta Autoridade comin, nunha organizacién aberta aos
demais paises de Europa"»

1.- Cal é o obxectivo de crear unha "Europa organizada e viva" segundo Schuman?
2.- Como explica a Segunda Guerra Mundial o autor?

3.- Por que Alemana e Francia deben protagonizar a construcion europea segundo
Schuman?

4.- Que primeiro paso propon Schuman? Investiga se a sUa proposta se levou a cabo e,
se foi asi, anota como.

5. A carreira espacial

Unha das manifestaciéns da rivalidade entre os Estados
Unidos e a Union Soviética hai que buscala no espazo
exterior. No contexto da Guerra Fria, o enfrontamento entre
as duas superpotencias cos seus dous sistemas de entender e
organizar o mundo superou as mesmas fronteiras do planeta
Terra.

Para establecer o punto de partida da carreira espacial
recorrese polo xeral a unha data moi concreta: o 4 de
outubro de 1957. Ese dia, a URSS consegue enviar ao
espazo o primeiro satélite, o Sputnik I (na imaxe). Nese
mesmo ano conseguira, ademais, situar no espazo ao primeiro animal, a cadela Laika, colocandose
dese xeito a cabeza da carreira espacial.

Ata ben entrada a década de 1960, a Unién
Soviética seguiu anotando importantes vitorias,
destacando os éxitos do primeiro home e da primeira
muller no espazo (Yuri Gagarin en 1961 e Valentina
Tereshkova en 1963). En Estados Unidos, a presidencia
de J.F. Kennedy (1961-1963) supuxo un pulo decisivo
para recuperar o terreo perdido na investigacion espacial.
O punto culminante da carreira estadounidense foi o 20
de xullo de 1969: o astronauta Neil Armstrong
convertiase no primeiro ser humano en pisar a Lia xunto
co seu compaiieiro Buzz Aldrin (na imaxe).

En 1975 tivo lugar unha misién conxunta entre os
EUA e a URSS que tivo o seu remate no acoplamento
entre as naves Apolo e Soiuz. Adoita empregarse ese feito como punto final da carreira espacial

entre as duas superpotencias.

Porén, nos anos 80 reactivouse dunha maneira pouco convencional: coa Iniciativa de
Defensa Estratéxica (SDI) presentada polo presidente estadounidense Ronald Reagan (1981-1989)
en 1983. Coiecida popularmente como a guerra das galaxias, o obxectivo da SDI era integrar o
espazo exterior no sistema de defensa de Estados Unidos con satélites dotados de armamento laser
ainda por desenvolver e moi relacionado coa saga cinematografica Star Wars, auténtico fenémeno
de masas na época. Esta iniciativa foi moi criticada polo seu custo e pola viabilidade dun
armamento propio de peliculas de ciencia ficcion, pero contribuiu a incrementar a popularidade de
Reagan e favoreceu a sua reeleccion, ao demostrar a stia vontade férrea de competir cunha Unién
Soviética que nos anos 80 amosaba sintomas de esgotamento.

A carreira espacial tivo unha dimension militar e propagandistica innegables, pero tamén
serviu para un espectacular avance da ciencia e da tecnoloxia. Adiantos técnicos de uso cotian como
microchips, lentes Opticas resistentes ou o GPS estan directa ou indirectamente relacionados coa
investigacion espacial.

* Busca informacién e explica a relacion dos seguintes elementos
\mgﬁ'ﬁh coa carreira espacial: Interkosmos, NASA, Alekséi Leonoy,
Margaret Hamilton. Non esquezas anotar as fontes de informacion

consultadas.

